
L-EVANGELIZZAZZJONI GDIDA

Qeghdin nghixu fi Zmien meta l-bniedem kulma jmur qed jaghraf il-hiliet tieghu u
ghalhekk ihossu aktar rajh f’idejh u indipendenti. L-awtonomija hija sabiha, imma mhux
meta hija awtonomija minn Alla! Fil-fatt aktar ma jghaddi z-Zmien il-bniedem langas
ged ihoss il-bzonn li jaghmel riferiment ghal Alla. Aktar ma jeklissa Alla, aktar jeklissaw
il-verita u t-tajjeb; aktar ma jinhbew il-verita u t-tajjeb, aktar joktru l-gidba u l-hazen.
Mhux biss ged jitwarrab Alla, imma ghaddej attakk frontali kontra Alla ta’ Sidna Gesu
Kristu u dak kollu li jmiss ma’ Alla.

Fil-motu proprju Ubicumque et semper li bih f’Settembru li ghadda waqqaf il-Ministeru
ghall-Evangelizzazzjoni 1-Gdida, il-Papa Benedittu XVI josserva li fis-so¢jetajiet u 1-
kulturi 1i ghal sekli shah kienu maghgunin bil-Vangelu ghaddej process ta’ distakk tal-
fidi! Huwa minnu li l-progress tax-xjenza u tat-tekonolgija, il-kisba ta’ ghadd ta’
libertajiet u l-izvilupp medjatiku kienu kisbiet pozittivi. F’cCertu sens servew bhala
stimoli biex il-Knisja taghti r-raguni tat-twemmin taghha. Huwa diskors iehor jekk
imbaghad bhala Nsara konniex kapaci naghtu din it-twegiba!

Imma fl-istess waqt irridu nirrikonoxxu li jekk il-bniedem ghamel dawn il-kisbiet, huwa
garrab certi telfiet ukoll. Fil-fatt il-bniedem tilef is-sens tas-sagru u gew imnezzgha dawk
il-pedamenti zongrija li hsibna li mhux ser icedu: tlifna 1-fidi f’Alla Hallieq; ma ghadniex
naghrfu lil Kristu bhala s-Salvatur taghna; il-hajja ta’ dejjem mhix aktar l-orizzont tal-
vizjoni taghna; fl-arena pubblika ma hemmx aktar spazju ghall-Fidi Nisranija!

Huwa f’dan il-kuntest socjali li, fuq il-passi tal-predecessuri tieghu, il-Papa Benedittu
XVI ged jistieden lill-Knisja biex terga’ tipproponi lil Kristu lid-dinja; anzi, f’diskors li
ghamel f’Gunju li ghadda, il-Papa heggeg lill-Insara biex f’dan il-mument ta’ krizi fil-
hajja Nisranija taghhom, diversi nazzjonijiet ta’ tradizzjoni Kristjana antika jaghtu
twegiba billi jniedu “evangelizzazzjoni gdida”. Nibza’ li hafna fil-Knisja ghadhom ma
humiex dagshekk konxji mill-urgenza ta’ din l-azzjoni “missjunarja”. Il-grajjiet li
geghdin nghixu bhalissa suppost gangluna biex bla telf ta’ Zmien invaraw din I-
evangelizzazzjoni gdida; imma ghal hafna dawn l-ahhar zviluppi kienu bhal qgris fil-hmir
jew tingiz f’gisem mejjet li ma jaghmel ebda reazzjoni!

Hawnhekk nilmah 1-ghajnuna li jista’ jaghtina San Guzepp, li kellu sehem ewlieni fl-
evangelizzazzjoni gdida li twettqet fi Zmienu. Fil-fatt wara li twieled Gesl deher l-anglu
tal-Mulej lil Guzeppi fil-holm u qallu biex jiehu mieghu lit-tifel u lil ommu u jahrab lejn
I-Egittu ghax Erodi kien ged ifittex lit-tifel biex joqgtlu. Skond it-tradizzjoni, fl-Egittu
Guzeppi mar ifittex kolonja tal-Lhud li kienu “tbleghdu” minn Gerusalemm u marru
jogoghdu 1-Kajr! Minn dan nikkonkludu li fl-Egittu San Guzepp mhux biss kien dak li



wettaq “l-ewwel evangelizzazzjoni”, imma parti minn din il-hidma wettagha ma’ dawk il-
Lhud li kienu ’I boghod.

Din ma kinitx l-ewwel darba li San Guzepp wera lil Kristu lil dawk li gew mill-“boghod”.
L-ewwel kuntatt tieghu f’dan is-sens kien mal-Magi li marru jaduraw lil Gesli Tarbija.
Dawn ukoll kienu ’1 boghod mill-kult uffi¢jali ta’ Gerusalemm; dawn ukoll ma kinux
jemmnu f’Alla ta’ Abraham, ta’ Izakk u ta’ Gakobb. Il-Magi kienu “’il boghod” f’dik li
hija distanza fizika, kultura u tradizzjoni.

Issa l-azzjoni ta’ din 1-“evangelizzazzjoni gdida” f’dawk is-socjetajiet li kellhom gheruq
Insara imma issa bdew i¢edu u jmutu titlob minna azzjoni pastorali ma’ dawk hutna li
ngatghu mill-komunita Nisranija u jinsabu fil-“boghod” — dawk li ged jghixu fil-periferija
tal-komunita parrokkjali. Mhux qed nirreferi ghal dawk li joqoghdu fizikament ’il
boghod imma ghal dawk li huma ’1 boghod “spiritwalment”. Hemm min joqghod taht il-
kampnar tal-knisja, jew sahansitra jidhol il-knisja u jitla’ fuq l-altar, illi jista’ jinghadd
ma’ dawk li maghrufa bhala “lontani”.

Fost dawn insemmi lil dawk li tbieghdu mill-hajja tas-sagramenti; dawk li hallew il-
fjamma tal-fidi taghhom titbaxxa u kwazi ntfiet, ghax, kif gralhom il-hames xebbiet
boloh tal-parabbola, ma kellhomx riserva ta’ “zejt” ghall-musbieh; dawk li ddakkru mill-
kultura lajc¢ista ta’ Zminijietna; dawk li kellhom il-fidi taghhom dghajfa ghax mhix
sostnuta b’katakezi tajba u gralhom bhaz-zerriegha li waqghet fuq il-blat jew f’hamrija
baxxa, nibtet u mietet mill-ewwel! Hemm dawk li ma jiddistingwux bejn fidi vera u
meghjuxa u kultura religjuza! Fil-fatt jistghu jkunu jerfghu l-vara u jkunu “’l boghod”.
Hemm dawk li 1-mod kif ged jghixu ma jagbilx ezatt mal-kanoni ta’ hajja Nisranija ideali
u ghalhekk ma jistghux jiehdu sehem shih fil-hajja liturgika. Hemm dawk li ma jistghux
jinsew xi incident infeli¢i li jkunu ghaddew minnu fil-Knisja. Hemm dawk li nnamraw
minn xi setta. Fuq kollox hemm ohrajn li “tbieghdu” mill-Knisja ghax gew imbieghdin
b’xi xhieda negattiva minn min fil-Knisja jkunu fdawlu I-fiducja taghhom!

L-azzjoni pastorali ma’ dawn il-kategoriji trid twassal biex tikkonvin¢ihom dwar il-gmiel
ta’ Kristu. Kif isostni t-teologu Bruno Forte, it-tradizzjoni Nisranija tixhdilna 1i 1-
esperjenza ta’ dan il-gmiel issir b’mod specjali wagqt it-talb ta’ adorazzjoni, matul is-
smigh attent tal-Kelma, fi¢-celebrazzjoni tal-liturgija, fejn hemm il-komunjoni, u fil-qadi
animat mill-karita. Kull komunita Nisranija ghandha tixxennaq biex taddotta dawn il-
hames dimensjonijiet fil-hajja ordinarja taghha.

L-evangelizzazzjoni gdida tehtieg “lingwagg” gdid, ghax inbid gdid jitgieghed
f’damiggjani godda. Filwaqt li ghandu jkun hemm fedelta tal-kontenut (verita), ghandu
jkun hemm fedelta ghal-lingwagg biex jinftiehem mill-bniedem kontemporanju. L-
inkulturizzazzjoni tal-fidi hija bzonn biex il-messagg ta’ Kristu jinfed id-diversi ambjenti
socjo-kulturali ta’ zminijietna. Bhala ezempju nsemmi I-predikazzjoni. X’jiswa li fil-
predikazzjoni nuzaw idjoma u stil li kienu jghoddu hamsin jew tletin sena ilu, u forsi
ghadhom jinzlu lil dawk li ghandhom nostalgija tal-imghoddi, meta mbaghad il-messagg
tal-Vangelu ma jkunx tradott ghall-hajja tal-lum?



L-evangelizzazzjoni gdida titlob “hegga g¢dida”. Hafna drabi tinghata l-impressjoni li
ahna negsin mill-hegga missjunarja u li pastoralment ahna mitfijin. Nixtieq nara aktar
entuzjazmu biex nitkellmu dwar Kristu! Din il-hegga hija frott tal-ghaqda taghna ma’
Kristu. Tiddependi minn kemm il-konvinzjonijiet taghna jkollhom gherughom fil-fond.
Kif jikkummenta wiehed teologu, “l-ewwel evangelizzazzjoni” hija garantita jekk ikun
hemm sacerdoti li ghandhom ghal qalbhom l-adorazzjoni Ewkaristika. Dan jghodd ukoll
ghall-operaturi pastorali kollha.

Evangelizzazzjoni gdida timplika metodi pastorali godda. Dan ma jfissirx li bilfors irridu
nivvintaw “ir-rota pastorali”; ikun tluq tajjeb jekk niehdu hsieb li 1-hidmiet ordinarji jsiru
sewwa u nippartecipaw fihom. Fost dawn ta’ min isemmi:

(a) I¢-celebrazzjoni tas-sagramenti li jimmarkaw it-tappi l-aktar importanti tal-hajja tal-
bniedem: il-Maghmudija, 1-Ewwel Tqarbina, il-Grizma u z-Zwieg. Nibza’ li xi whud
jitolbu dawn is-sagramenti mhux tant ghax jemmnu li huma laggha privileggjata ma’
Kristu, imma minhabba l-valur soc¢jali taghhom! Dawn is-sagramenti huma okkazjoni
privileggjata biex qgabel ic-celebrazzjoni ssir thejjija permezz ta’ katekezi serja — hekk
ikunu mumenti ta’ thabbira mill-gdid tal-fidi, partikularment lill-genituri tal-ulied li jkunu
ser jircievu s-sagramenti tal-bidu tal-hajja Nisranija.

(b) Huwa fatt li minbarra s-sistema tal-katekizmu ghat-tfal, jezistu diversi strutturi li
joffru katekezi lill-adulti, bhalma hija 1-lectio divina. Huwa fatt li 1-adulti fil-parti 1-kbira
taghhom ghadhom ma fehmux il-valur ta’ dawn ic¢-¢entri ta’ taghlim.

(¢) Okkazjoni ta’ evangelizzazzjoni hi I-korsijiet ta’ formazzjoni ghall-gharajjes bi
thejjija ghaz-zwieg. Hija barka li fid-djocesi, minbarra l-korsijiet Ta’ Kana, bdejna kors
mifrux fuq sentejn. Ghandi tama li maz-zmien iz-zghazagh taghna jithmu l-importanza
ta’ dan l-impenn. Illum din il-preparazzjoni saret aktar necessarja, mhux biss minhabba
1-faqar spiritwali li ghandna, imma wkoll peress li hawn diversi fehmiet dwar iz-zwieg u
l-familja 1i jikkuntrastaw mat-taghlim Nisrani. Il-bZonn ta’ din 1-“evangelizzazzjoni”
jinhass ukoll peress li diversi li jersqu ghas-sagrament taz-zwieg ikunu diga jghixu
flimkien — prassi li tmur kontra 1-principji tal-morali Kattolika!

(d) Mumenti ohra li joffru opportunita ta’ evangelizzazzjoni huma “il-pastorali tat-triq”,

“il-pastorali skolastika”, “il-missjoni popolari” u 1-hidma karitattiva.

Ikun dnub serju jekk fic-¢irkustanzi nittraskuraw din 1-“evangelizzazzjoni gdida”. Din I-
implantatio gdida evangelika hija l-proposta li ghandha taghmel il-Knisja lill-istess Insara
biex jiggeddu spiritwalment u jkunu bhal hmira fl-ghagna so¢jali ta’ Zminijietna, biex
bis-sehem taghhom ikollna soc¢jeta li tassew tixraq lill-bniedem.



